Nafarroako Parlamentuko Mahaiak, 2003ko urriaren 20an egindako bilkuran, foru parlamentari Miguel José Izu Belloso jaunak Zizur Nagusian beste ikastetxe publiko bat eraikitzeari buruz egindako galdera tramitera onartzea erabaki zuen. Galdegileak idatzizko erantzuna eskatu du.

Erabaki hori betetzeko, Nafarroako Parlamentuko Aldizkari Ofizialean argitara dadin agintzen da.

GALDERAREN TESTUA

Izquierda Unida de Navarra-Nafarroako Ezker Batua parlamentu-taldeko foru parlamentari Miguel José Izu Belloso jaunak, Legebiltzarreko Erregelamenduan ezarritakoaren babesean, honako galdera hau egin du, idatziz erantzun diezaioten:

Haur eta lehen hezkuntzan dauden haur kopuruak gora egin du Zizur Nagusian; hori dela eta, zenbait kontaktu eta bilera egin dira zerikusia duten instituzioen artean (Hezkuntza Departamentua, Udala, herriko ikastetxe publikoak), eta denek uste dute beste ikastetxe publiko bat egin beharra dagoela.

“Camino de Santiago” ikastetxe publikoko Eskola Kontseiluak, 2003ko otsailean, ikastetxe berria 2004ko iraila baino lehen eraiki zezatela eskatu zuen; izan ere, bestela, gaur egun baino hamabi gela gehiago jarri beharko lirateke eta horrek funtzionamendu arazo larriak sortuko lituzke.

Hezkuntza Departamentuak, dirudienez, Zizur Nagusiko Udalari herriko ikastetxearen barruan dagoen lur-sail bat lagatzeko eskatu dio —orain hareazko futbol zelai bat dago— ikastetxe publikoa han egiteko.

Horregatik guztiagatik, ondoko galderei erantzutea eskatzen du:

Hezkuntza Departamentuak zer asmo du Zizur Nagusian beste ikastetxe publiko baten eraikuntzari begira?

Zer egoeretan dago ikastetxe berria eraikitzeko lur-sailen lagapenaren tramitazioa?

Zer epetan aurreikusten du Hezkuntza Departamentuak eraikiko dela eta hasiko dela funtzionatzen ikastetxea?

Zer beste neurri aurreikusi dira, aurreikusi badira, herri horretako eskolatze-eskaera gero eta handiagoari aurre egiteko?

